
ᓇᓪᓕᐅᒃᑯᒫᓕᕆᔨᑦ ᓄᓇᕗᒻᒥ 
ᐱᔪᓐᓇᐅᑎᒧᑦ ᑐᒃᓯᕋᐅᑎ ᓄᑖᙳᕆᐊᕈᑎᒧᓪᓗ ᒪᓕᒐᒃᓴᖅ 
ᐋᖅᑭᒋᐊᖅᑕᐅᔪᖅ ᔭᓄᐊᕆ 2021−ᒥ 
 

ᓄᓇᕗᒻᒥ ᓇᓪᓕᐅᒃᑯᒫᓕᕆᔨᑦ ᐱᔪᓐᓇᐅᑎᖃᖅᑎᑦᑎᔪᑦ ᖃᐅᔨᓴᕈᑎᖓ 
ᑐᒃᓯᕋᐅᑏᑦ ᐅᑯᓂᖓ ᑎᑎᕋᖃᓯᐅᑎᑦᑎᐊᕐᓂᐊᖅᐳᖅ: 

 ᑎᑎᕋᕆᐊᓕᒃ 3 - ᑐᒃᓯᕋᐅᑎ ᓇᓪᓕᐅᒃᑯᒫᓕᕆᔨᑦ ᐱᔪᓐᓇᐅᑎᖓᓄᑦ (ᑕᒪᐃᓐᓄᑦ ᓄᑖᑦ ᑐᒃᓯᕋᐅᑎᑦ ᐊᒻᒪ 
ᓄᑖᙳᕆᐊᖅᑕᐅᔪᑦ) 

 ᐱᔪᓐᓇᐅᑎᑖᕐᓂᕐᒧᑦ ᐊᑭᓕᕆᐊᓕᒃ 

 ᑎᑎᕋᕆᐊᓕᒃ CC - ᐊᐅᒃᑕᔫᒧᑦ ᐊᑭᓖᔪᓐᓇᐅᑎᑖᕐᓂᖅ (ᐊᐅᒃᑕᔫᒧᑦ ᐊᑭᓖᓂᐊᕕᑦ) 

 ᓇᓗᓇᐃᒃᑯᑕᓕᒃ ᓄᑖᖑᓛᖅ ᑮᓇᐅᔭᐃᑦ ᓇᓗᓇᐃᒃᑯᑕᖓᑕ ᐊᔾᔨᖓ ᑕᒻᒪᖅᓯᒪᔪᖅᓯᐅᖅᑎᐅᓪᓗ ᐅᓂᒃᑳᖓ (ᓄᑖᖑᒃᐸᑦ 
ᑐᒃᓯᕋᐅᑦ)  

 ᓴᖅᑭᑕᐅᔪᑦ ᑭᒡᒐᖅᑐᐃᔨᐅᑉ ᐱᔪᓐᓇᕐᓂᖓᑕ ᐊᔾᔨᖏᑦ ᓇᓪᓕᐅᒃᑯᒫᓕᕆᔨᒥᙶᖅᑐᖅ ᓄᓇᕗᒻᒥᐅᑦ ᑐᑦᑕᕐᕕᓪᓗᐊᑕᖓᓄᑦ 
(ᓄᑖᖑᒃᐸᑦ ᑐᒃᓯᕋᐅᑦ) 

 ᓇᓗᓇᐃᖅᓯᓗᓂ PACICC−ᑯᓐᓂ CompCorp−ᑯᓐᓂᓪᓘᓐᓃᑦ ᒪᓕᑦᑎᐊᕐᓂᖓᓂ (ᓄᑖᖑᒃᐸᑦ ᑐᒃᓯᕋᐅᑦ) 

 ᓇᓗᓇᐃᒃᑯᑕᓕᒃ ᐊᔾᔨᖓ ᑲᒻᐸᓂᒃᑯᑦ ᐱᓕᕆᔾᔪᑎᖓ ᐃᓚᓕᐅᔾᔭᐅᓂᕐᒧᑦ ᐊᒃᑐᐊᓂᖃᕐᓂᕐᒧᓪᓘᓐᓃᑦ (ᓄᑖᖑᒃᐸᑦ ᑐᒃᓯᕋᐅᑦ) 

 ᓇᓗᓇᐃᒃᑯᑕᓕᒃ ᐊᔾᔨᖓ ᑲᒻᐸᓂᒃᑯᑦ ᐱᖁᔭᕐᔪᐊᖓ, ᒪᓕᒐᕋᓛᖏᑦ, ᐊᒻᒪ ᒪᓕᒐᐃᑦ (ᓄᑖᖑᒃᐸᑦ ᑐᒃᓯᕋᐅᑦ)  

ᑖᓐᓇ ᐊᔪᕆᖅᓲᔾᔨᔪᖅ ᑭᓇᒧᑦ ᑐᕌᖓᕙ? 

ᑖᓐᓇ ᐊᔪᕆᖅᓲᔾᔨᔾᔪᑎ ᑐᑭᓯᒋᐊᕈᑎᒃᓴᓂᒃ ᑎᑎᕋᖅᓯᒪᕗᖅ  ᓇᓪᓕᐅᒃᑯᒫᓕᕆᔨᓂᑦ ᐱᔪᓐᓇᐅᑎᑖᕈᑎᒧᑦ ᐱᓇᔪᒃᐸᒃᑐᑦ 
ᐱᔾᔪᑎᒋᓪᓗᒍ ᓄᓇᕗᒻᒥ. 
 
ᓇᓕᐊᖕᓂᒃ ᐅᖃᐅᓯᕐᒥᒃ ᐊᑐᕈᓐᓇᖅᐳᖓ?  

ᓄᓇᕗᑦ ᒐᕙᒪᖓ ᐃᑲᔪᖅᑐᐃᕗᑦ ᓄᓇᕗᒻᒥᐅᑦ ᐅᖃᐅᓯᖓᓂᒃ ᐃᓕᓴᕆᔭᐅᓯᒪᔪᓂᒃ. ᒪᓕᒍᒪᒍᕕᑦ ᓄᓇᕗᒻᒥ ᐊᖓᔪᖅᑳᒻᒪᕆᐅᑉ 
ᐊᒡᓚᕝᕕᖓᓂ ᐅᖃᐅᓯᕐᒥᒃ ᐃᓕᓴᕆᔭᐅᓯᒪᔪᒥᒃ ᖃᓪᓗᓈᑎᑑᙱᑦᑐᖅ, ᐅᕙᑦᑎᓐᓄᑦ ᖃᐅᔨᒋᐊᕈᓐᓇᖅᐳᑎᑦ.  

 
ᓇᑭᑦ ᑎᑎᕋᕆᐊᓕᖕᓂᒃ ᐱᔪᓐᓇᖅᐳᖓ? 

ᖃᕆᓴᐅᔭᒃᑯᑦ ᑎᑎᕋᕆᐊᓖᑦ ᐱᔪᓐᓇᖅᑕᑎᑦ ᐊᑭᓕᕆᐊᓖᓪᓗ ᑎᑎᕋᖅᓯᒪᔪᑦ ᑮᓇᐅᔭᓕᕆᔨᒃᑯᑦ ᐃᑭᐊᖅᑭᕕᖓᓂ: 
www.gov.nu.ca/finance. ᑖᒃᓯᓕᕆᓂᖅ ᓇᓪᓕᐅᒃᑯᒫᓕᕆᓂᕐᓗ ᓇᕿᓪᓗᒍ ᐊᒻᒪᐃᓛᒃ ᓇᓪᓕᐅᒃᑯᒫᓕᕆᔨᑦ ᐊᖓᔪᖅᑳᒻᒪᕆᖓ.  
 
ᐱᓕᕆᕝᕕᒐ ᓄᓇᕗᑦ ᓯᓚᑖᓂ ᐃᓚᓕᐅᔾᔭᐅᓯᒪᖕᒪᑦ. ᓱᓕ ᓄᓇᕗᒻᒥ ᓇᓪᓕᐅᒃᑯᒫᓕᕆᔨᓂᑦ ᐱᔪᓐᓇᐅᑎᑖᕆᐊᖃᖅᐳᖔ? 

ᐄ. ᓇᓕᐊᑐᐃᓐᓇᖅ ᓇᓪᓕᐅᒃᑯᒫᓕᕆᔨ ᑳᑦᑐᓛᑖᖅᑎᑦᑎᖃᑦᑕᖅᑐᖅ ᓇᓪᓕᐅᒃᑯᒫᓂᒃ ᓄᓇᕗᒻᒥ ᐊᖁᑦᑐᓐᓇᐅᑎᖃᕆᐊᖃᖅᐳᖅ 
ᓇᓪᓕᐅᒃᑯᒫᓕᕆᔨᑦ ᐱᖁᔭᖓ ᒪᓕᒃᖢᒍ, ᐱᓕᕆᕝᕕᖓ ᓇᓃᒃᑲᓗᐊᖅᐸᑦ ᓄᓇᕗᒻᒥ. 

ᒪᒃᐱᖅᑐᒐᖅ 2 4−ᖑᑎᓪᓗᒋᑦ 
 

ᐱᔪᓐᓇᐅᑎᖃᕆᐊᓖᑦ ᑕᒪᐃᓐᓄᑦ ᓇᓪᓕᐅᒃᑯᒫᓂᒃ ᓇᖕᒥᓂᖃᖅᑎᓄᑦ ᐊᑐᖅᐳᑦ, ᐅᐸᒍᑎᓗᓂ ᐱᓕᕆᐊᖑᒐᓗᐊᖅᐸᑦ, 
ᑎᑎᕋᖅᑕᐅᒐᓗᐊᖅᐸᑦ, ᐅᖃᓘᑎᒃᑰᕋᓗᐊᖅᐸᑦ, ᐃᕐᙲᓐᓈᖅᑕᐅᒃᑯᓪᓘᓐᓃᑦ. 
 
ᐱᔪᓐᓇᐅᑎᖃᖅᖢᖓ ᐱᓕᕆᔨᐅᔪᖓ ᑭᓯᐊᓂ ᓇᖕᒥᓂᕆᔭᐅᔪᒥᒃ ᑲᒪᖃᑦᑕᖅᑐᖓ ᐱᔪᓐᓇᐅᑎᖃᙱᑦᑐᒥᒃ ᓇᓪᓕᐅᒃᑯᒫᓕᕆᔨᒥᑦ. 
ᓱᖁᑕᐅᙱᑉᐹ? 

ᓄᓇᕗᒻᒥᐅᑕᐅᙱᒃᑯᕕᑦ ᐊᖁᑦᑐᓐᓇᐅᑎᓐᓂᒃ ᑕᑯᑎᑦᑎᔭᕆᐊᖃᖅᐳᑎᑦ ᐊᓯᖓᓂᒃ ᐱᔪᓐᓇᕐᓂᖃᕐᕕᖕᒥ. 

ᓯᕗᓪᓕᖅᐹᒥ ᐱᔪᓐᓇᐅᑎᒧᑦ ᑐᒃᓯᕋᐅᑎᓄᑦ, ᑐᓂᓯᔭᕆᐊᖃᖅᐳᑎᑦ ᓇᖕᒥᓂᖅ ᓄᓇᕗᒻᒥᐅᑕᐅᙱᓐᓂᕐᒧᑦ ᓇᓗᓇᐃᖅᓯᒪᓪᓚᕆᒃᑐᒥᒃ, 
ᐱᓕᕆᔨᖓᑕ ᖃᓄᐃᓕᖓᓂᖓᓄᑦ ᓇᓗᓇᐃᒃᑯᑕᕐᒥᒃ, ᐱᔪᓐᓇᐅᑎᖃᕐᓂᕐᒧᑦ ᓇᓗᓇᐃᒃᑯᑕᕐᒥᒃ ᐊᔾᔨᐸᓗᖓᓂᓪᓘᓐᓃᑦ ᑎᑎᖅᑲᒥᒃ 
ᓴᖅᑭᑕᐅᓯᒪᔪᒥᒃ ᑕᖅᑭᑦ ᐱᖓᓱᑦ ᐃᓗᐊᓂ ᐱᔪᓐᓇᐅᑎᑖᖅᑎᑦᑎᔨᓄᑦ ᐱᔪᓐᓇᕐᓂᖃᕐᕕᔅᓯᓐᓂ.  

ᐱᔪᓐᓇᐅᑎᖏᓐᓂᒃ ᓄᑖᙳᕆᐊᖅᓯᔪᒪᔪᑦ, ᐱᔪᓐᓇᕐᓂᐊᕐᒥᔪᒍᑦ ᑎᑎᖅᑲᓕᐅᖅᑕᐅᓵᓚᐅᖅᑐᓂᒃ ᐊᖏᕐᕋᔅᓯᓐᓂ ᐊᐅᓚᑦᑎᔾᔪᑎᑦ 
ᐃᑭᐊᖅᑭᕕᒃᑰᕈᑖᓂ.    
 
ᖃᓄᐃᑦᑐᒥᒃ ᐊᑐᕐᓗᖓ ᓇᓪᓕᐅᒃᑯᒫᒥᒃ ᓇᖕᒥᓂᖁᑎᒐ ᐱᔪᓐᓇᐅᑎᑖᕈᓐᓇᖅᐸ?  

ᓇᓪᓕᐅᒃᑯᒫᓕᕆᔨᑦ ᑭᒡᓕᖃᖅᑎᑕᐅᕗᑦ ᐱᓕᕆᐊᕆᔭᒥᓂᒃ ᓇᖕᒥᓂᕆᔭᐅᔪᒧᑦ ᓇᓗᓇᐃᖅᓯᒪᔪᒥᒃ ᐅᑯᓇᓂ ᐊᕕᒃᓯᒪᔪᓂᑦ, 
ᑭᖑᓪᓕᖅᐹᖅ ᐋᖅᑭᒃᑕᐅᓗᓂ ᐊᖓᔪᖅᑳᒧᑦ:   

ᐱᕐᕈᓗᐊᕿᔪᓄᑦ ᖃᓂᒪᔪᓄᑦ ᓱᓕᑦᑎᐊᕐᓂᖅ ᓇᖕᒥᓂᖅᑖᖅᐸᓪᓕᐊᓂᖅ 
ᖃᖓᑕᓲᖅ ᑐᙵᓱᒃᑎᑦᑎᓂᖅ ᓇᖕᒥᓂᕆᔭᐅᔪᑦ 
ᓄᓇᓯᐅᑦ ᒪᓕᒐᖅᑎᒍᑦ ᐊᑭᓕᕆᐊᓖᑦ ᐊᑭᓖᓂᐊᕐᓂᕋᕐᓂᕐᒧᑦ 

ᑐᓂᔾᔪᑎᒋᓯᒪᓚᐅᑲᖕᓂᖅ 
ᐆᓇᖅᑐᖃᐅᑎ ᐊᒻᒪ ᐊᐅᓚᐅᑎᓖᑦ ᓵᑕᐅᓕᕈᓐᓇᕐᓂᖅ ᑕᐃᒎᓯᖓ 
ᐊᑐᖅᑐᐊᕈᑎᑦ ᐃᓅᓯᖅ ᐊᓯᖏᑦ 
ᐊᑭᓕᒃᓴᓄᑦ ᓴᐳᔾᔨᓯᒪᓂᖅ ᑕᕆᐅᕐᒥᐅᑦ  

ᖃᐅᔨᒪᒋᑦ ᓇᓪᓕᐅᒃᑯᒫᓕᕆᔨ ᓇᖕᒥᓂᖃᑐᐃᓐᓇᕆᐊᓕᒃ ᐊᑕᐅᓯᐅᙱᑦᑐᒥᒃ ᓇᓪᓕᐅᒃᑯᒫᖃᕐᓗᓂ. 
 
ᓇᓪᓕᐅᒃᑯᒫᖃᕐᕕᖕᒪ ᒪᓕᒐᖅᑎᒍᑦ ᐋᖅᑭᒃᓯᒪᓂᖓ ᐊᑑᑎᖃᖅᐹ? 

ᐄ. ᓇᓪᓕᐅᒃᑯᒫᓕᕆᔨᑦ ᐱᔪᓐᓇᐅᑎᓄᑦ ᐊᑭᓕᕆᐊᓖᑦ ᒪᓕᖃᑦᑕᖅᐳᑦ ᓇᖕᒥᓂᖃᕐᕕᐅᔫᑉ ᒪᓕᒐᖅᑎᒍᑦ ᐋᖅᑭᒃᓯᒪᓂᖓᓂᒃ− 
ᐊᒻᒪᓗᑦᑕᐅᖅ ᓇᓪᓕᐅᒃᑯᒫᒥᑦ ᐊᑎᓕᐅᖅᓯᒪᔪᑉ ᖃᓄᐃᑦᑑᓂᖓᓂᒃ. 

ᓇᓪᓕᐅᒃᑯᒫᓕᕆᔩᑦ ᑎᑎᖅᑲᓕᐅᕆᐊᖃᖅᐳᑦ ᓇᓗᓇᐃᒃᑯᑕᓕᖕᓂᒃ ᑕᕐᕋᓕᐅᖅᓯᒪᔪᓂᒃ ᓇᓕᐊᖕᓂᑐᐃᓐᓇᖅ ᐋᖅᑭᒋᐊᖅᑕᐅᔪᓂᒃ 
ᑖᔅᓱᒧᖓ ᐋᖅᑭᒃᓱᖅᓯᒪᔪᒧᑦ, ᐅᑯᓂᖓᓗ ᑕᒪᕐᒥᑦᑎᐊᖅ ᐱᓕᕆᔾᔪᑕᐅᔪᑦ ᑎᒥᙳᖅᑎᑕᐅᓯᒪᔪᓂᑦ ᑲᑐᔾᔨᖃᑎᒌᓂᓪᓘᓐᓃᑦ, ᐅᓪᓗᑦ 30 
ᐊᓂᒍᓚᐅᙱᑎᓪᓗᒍ ᐋᖅᑭᒋᐊᖅᑕᐅᔪᖅ ᐊᓂᒍᖅᑎᑕᐅᓚᐅᖅᑎᓪᓗᒍ. 
 
ᓇᓪᓕᐅᒃᑯᒫᓕᕆᔨᑦ ᐱᔪᓐᓇᐅᑎᖓ ᑭᒡᓕᖃᖅᑎᑦᑎᔭᕆᐊᖃᖅᐹ? 

ᐄ. ᐊᖏᔪᖅᑳᒻᒪᕆᖓ ᑭᒡᓕᖃᖅᑎᑦᑎᔪᓂᑦ ᒪᓕᒋᐊᓕᖕᓂᓪᓗ ᓴᖅᑭᑦᑎᑐᐃᓐᓇᕆᐊᓕᒃ ᓇᓪᓕᐅᒃᑯᒫᓕᕆᔨᐅᑉ ᐱᔪᓐᓇᐅᑎᖓᓂ, 
ᓈᒻᒪᖕᓂᕋᖅᑕᐅᓇᔭᖅᐳᖅ.  

ᓇᓪᓕᐅᒃᑯᒫᓕᕆᔨᒥᑦ ᐊᑭᓖᔪᖃᙱᑉᐸᑦ ᓄᓇᕗᒻᒥ ᐱᓇᔫᑕᐅᔪᒥᒃ ᐅᓪᓗᑦ 60 ᐊᓂᒍᖅᑎᓪᓗᒋᑦ, ᐊᖏᔪᖅᑳᒻᒪᕆᒃ 
ᖁᔭᓈᖅᑕᐅᑎᑦᑎᑐᐃᓐᓇᕆᐊᓕᒃ ᓄᖅᑲᖅᑎᑦᑎᓗᓂᓘᓐᓃᑦ ᓇᓪᓕᐅᒃᑯᒫᖃᖅᑎᐅᑉ ᐱᔪᓐᓇᐅᑎᖓᓂᒃ. 
 
ᑲᒻᐸᓂᒋᔭᕗᑦ ᐱᓕᕆᔨᒻᒪᕆᖃᕆᐊᖃᖅᐹ ᓄᓇᕗᒻᒥᐅᑕᐅᔪᒥᒃ? 

ᓇᓪᓕᐅᒃᑯᒫᓕᕆᔨ ᐱᓕᕆᔨᓪᓗᐊᑕᖃᕆᐊᖃᖅᐳᖅ ᓄᓇᕗᒻᒥᐅᑕᒥᒃ. ᐊᓯᔾᔨᖅᑐᖃᑐᐊᖅᐸᑦ ᓇᓪᓕᐅᒃᑯᒫᓕᕆᔨᐅᑉ 
ᐱᓕᕆᔨᓪᓗᐊᑕᖓᓂᒃ ᓄᓇᕗᒻᒥ ᐃᓚᖃᕆᐊᖃᖅᑐᑦ, ᐅᓪᓗᑦ 7 ᐃᓗᐊᓂ, OSNI−ᑯᓐᓂ ᑎᑎᖅᑲᓕᐊᒥᒃ ᐊᓯᔾᔨᕐᓂᖓᓂ 
ᓇᓗᓇᐃᖅᓯᒪᔪᒥᒃ.  
 
ᐱᔪᓐᓇᐅᑏᑦ ᖃᖓ ᐃᓱᓕᕝᕕᒃᓴᖃᖅᐸᑦ?  

ᓇᓪᓕᐅᒃᑯᒫᓕᕆᔨᐅᑉ ᐱᔪᓐᓇᐅᑎᖓ ᐊᕐᕌᒍᑕᒫ ᔫᓂ 30-ᒥ ᐃᓱᓕᕝᕕᒃᓴᖃᖃᑦᑕᖅᐳᑦ ᐅᑯᓇᓂ ᐅᓪᓗᕐᓂ ᑐᓂᔭᐅᕝᕕᖓᓂ. 
ᐃᓱᓕᕝᕕᒃᓴᖓᓂ ᒪᓕᑦᑎᐊᖁᓪᓗᒋᑦ, ᐱᓇᔪᒃᑐᑦ ᑎᓕᐅᖅᐸᕗᑦ ᐱᕕᖃᖅᑎᑦᑎᑦᑎᐊᖁᓪᓗᒋᑦ ᐋᒌᓯᐅᑉ ᓄᙳᐊᓂ ᑲᒪᒋᔭᐅᓂᖓᓄᑦ. 
ᐱᔪᓐᓇᐅᑎᑖᕋᓲᑎᑦ ᐱᔭᐅᕙᓪᓕᐊᔪᑦ ᐱᓕᕆᐊᖑᓕᖃᑦᑕᖅᐳᑦ.  
 
ᖃᖓ ᓇᓗᓇᐃᖅᑕᐅᓂᖓᓂ ᓂᕆᐅᒐᔭᖅᐳᖓ ᐱᔪᓐᓇᐅᑎᒐ ᓄᑖᙳᕆᐊᖅᑕᐅᓂᖓᓂ? 

ᐱᔪᓐᓇᐅᑎᑖᕋᓲᑎᑦ ᑎᑎᕌᓂᒃᓯᒪᑦᑎᐊᖅᑐᑦ ᑲᒪᒋᑲᐅᑎᒋᓇᓱᖃᑦᑕᖅᑕᕗᑦ, ᐱᔭᐅᕙᓪᓕᐊᔪᑦ ᒪᓕᒃᖢᒋᑦ. 

ᑐᒃᓯᕋᐅᑎᑦ ᑎᑎᕌᓂᒃᓯᒪᙱᑦᑐᑦ ᑐᓂᔭᐅᔪᑦ ᑭᖑᕙᕆᐊᖅᑕᐅᓕᖃᑦᑕᖅᐳᑦ.  
 
ᓇᐅᒃᑯᓪᓕ ᓇᓗᓇᐃᖅᓯᔾᔪᑎᒥᒃ ᓇᒃᓯᐅᔾᔨᓇᔭᖅᐱᓯ?  

ᐱᔪᓐᓇᐅᑎᒥᒃ ᐋᖅᑭᒃᑕᐅᔪᖃᕌᖓᑦ ᐃᕐᙲᓐᓈᖅᑕᐅᒃᑯᑦ ᑐᓴᖅᑎᑦᑎᒐᔪᒃᐳᒍᑦ. ᐱᔪᓐᓇᐅᑎᒥᒃ ᑐᓂᓯᓂᐊᕈᑦᑕ ᖃᕆᓴᐅᔭᒃᑯᑦ 
ᑕᕐᕋᓕᐅᖅᓯᒪᔪᒥᒃ ᐃᓚᓕᐅᔾᔨᖃᑦᑕᖅᐳᒍᑦ ᐱᔪᓐᓇᐅᑎᒥᒃ ᓇᓗᓇᐃᒃᑯᑕᓕᖕᒥᒃ ᐃᕐᙲᓐᓈᖅᑕᐅᒃᑯᑦ. 

ᑎᑎᖅᑲᓕᐅᖅᓯᒪᔪᒥᒃ ᓇᒃᓯᐅᔾᔨᕕᐅᔪᒪᖕᒥᒍᕕᑦ ᐱᔪᓐᓇᐅᑎᒥᒃ ᓇᓗᓇᐃᒃᑯᑕᓕᖕᒥᒃ, ᐱᓇᔫᑎᒋᔭᕐᓂ ᓇᓗᓇᐃᖅᓯᒪᓂᐊᖅᐳᖅ. 
$25−ᒥᒃ ᐊᑭᓖᒃᑲᓐᓂᕆᐊᖃᕐᓂᐊᖅᐳᑎᑦ. ᑎᑎᖅᑲᓕᐅᖅᓯᒪᔪᖅ ᓇᓗᓇᐃᒃᑯᑕᓕᒃ ᓇᒃᓯᐅᑎᓕᕐᓂᐊᖅᐸᕗᑦ ᑐᕌᕈᑎᖕᓄᑦ ᐱᓇᔫᑎᖕᓂ 
ᑎᑎᕋᖅᓯᒪᔪᒧᑦ.   
 
ᐱᔪᓐᓇᐅᑎᒧᑦ ᐊᑭᓕᕆᐊᓕᒃ ᖃᔅᓯᐅᕙ? 

ᓇᓪᓕᐅᒃᑯᒫᓕᕆᔨᑦ ᐱᔪᓐᓇᐅᑎᓄᑦ ᐊᑭᓕᕆᐊᓖᑦ ᒪᓕᖃᑦᑕᖅᐳᑦ ᓇᖕᒥᓂᖃᕐᕕᐅᔫᑉ ᒪᓕᒐᖅᑎᒍᑦ ᐋᖅᑭᒃᓯᒪᓂᖓᓂᒃ ᐊᒻᒪᓗ 
ᓇᓪᓕᐅᒃᑯᒫᒥᑦ ᐊᑎᓕᐅᖅᓯᒪᔪᑉ ᖃᓄᐃᑦᑑᓂᖓᓂᒃ. 

• ᑕᒪᐃᓐᓄᑦ ᐃᑲᔫᑕᐅᔪᓄᑦ ᐊᒻᒪᓗ ᐊᔾᔨᒌᙱᑦᑐᑦ ᑲᑐᔾᔨᖃᑎᒌᓄᑦ ᐃᓅᓯᕐᒧᑦ ᓇᓪᓕᐅᒃᑯᒫᒥ ᐱᓕᕆᓂᐊᕐᓗᓂ, 
ᐊᕐᕌᒍᓕᒫᒧᑦ $100−ᓂᒃ ᐊᑭᓕᕆᐊᖃᖅᐳᖅ 500 ᑐᖔᓃᑉᐸᑕ ᐃᓚᒋᔭᐅᔪᑦ; $200−ᑐᖅᖢᓂᓗ ᐅᖓᑖᓃᑉᐸᑕ. 

• ᑕᒪᐃᓐᓄᑦ ᐃᑲᔫᑕᐅᔪᓄᑦ ᐊᒻᒪᓗ ᐊᔾᔨᒌᙱᑦᑐᑦ ᑲᑐᔾᔨᖃᑎᒌᓄᑦ ᐱᕐᕈᓗᐊᕿᓂᕐᒧᑦ ᖃᓂᒪᓂᕐᒧᓪᓗ ᓇᓪᓕᐅᒃᑯᒫᒥ 
ᐱᓕᕆᓂᐊᕐᓗᓂ (ᑕᒪᐃᓐᓂᒡᓘᓐᓃᑦ), ᐊᕐᕌᒍᓕᒫᒧᑦ $100−ᓂᒃ ᐊᑭᓕᕆᐊᖃᖅᐳᖅ 500 ᑐᖔᓃᑉᐸᑕ ᐃᓚᒋᔭᐅᔪᑦ 
$200−ᑐᖅᖢᓂᓗ ᐅᖓᑖᓃᑉᐸᑕ. 

• ᑕᒪᐃᓐᓅᖓᔪᑦ ᐊᒻᒪᓗ ᓇᓪᓕᐅᒃᑯᒫᖃᖅᑎᐅᖃᑎᒌᑦ ᑕᐅᖅᓰᖃᑎᒌᒃᐸᒃᑐᑦ, ᐊᕐᕌᒍᓕᒫᖅ $200−ᓂᒃ ᐊᑭᓖᔭᕆᐊᓕᑦ.  

• ᐊᓯᓕᒫᖏᓐᓄᑦ ᓇᓪᓕᐅᒃᑯᒫᓕᕆᔨᓄᑦ, ᐊᕐᕌᒍᓕᒫᖅ ᐊᑭᓕᕆᐊᓕᒃ ᐅᑯᓇᓂ ᓇᓕᐊᑐᓐᓇᕐᓂᒃ ᐊᑐᕈᓐᓇᖅᐳᑦ: 
o ᐃᓅᓯᖅ   $330 
o ᓇᖕᒥᓂᕆᔭᐅᔪᑦ $330 
o ᐱᔮᖅᑯᑕᐅᙱᑦᑐᑦ $220 
o ᑐᙵᓱᒃᑎᑦᑎᓂᖅ $25 
o ᐊᓯᖏᑦ  $50 

• ᓇᓪᓕᐅᒃᑯᒫᓕᕆᔨᑦ ᐊᑐᕈᓐᓃᖅᑎᑦᑎᓚᐅᖅᑐᑦ ᓇᓪᓕᐅᑯᒫᖓᓄᑦ ᑳᑦᑐᓛᒃᑎᑦᑎᔪᑦ ᓄᑖᙳᕆᐊᖅᑎᑦᑎᔪᓪᓘᓐᓃᑦ 
(ᐱᙱᖦᖢᒍ ᐃᓅᓯᕐᒧᑦ ᐊᑐᐊᒐᐅᑉ ᓄᑖᙳᕆᐊᖅᑕᐅᓂᖓ), $10−ᒥᒃ ᐊᑭᓕᕆᐊᖃᖅᐳᑦ. 

 
ᖃᓄᐃᑦᑐᒥᒃ ᐊᑭᓕᐅᑎᒥᒃ ᐱᔪᓐᓇᖅᐱᓯ? 

ᐱᔪᓐᓇᖅᑐᒍᑦ ᑮᓇᐅᔭᒃᓴᒥᒃ ᐅᕝᕙᓘᓐᓃᑦ ᑎᑎᖅᑲᒃᑯᕕᒃᑯᑦ ᐊᑭᓕᐅᑎ ᐊᑭᓕᒐᒃᓴᐅᑎᓪᓗᒍ ᓄᓇᕗᑦ ᒐᕙᒪᒃᑯᓐᓄᑦ.  

ᐊᐅᒃᑕᔫᒧᑦᑕᐅᖅ ᐊᑭᓕᒃᓴᓂᒍᓐᓇᐅᑎᒧᑦ ᐊᑭᓕᖅᑕᐅᔪᓐᓇᕐᒥᔪᒍᑦ. ᐊᐅᒃᑕᔫᒧᑦ ᐊᑭᓖᓂᐊᕈᕕᑦ, OSINU ᑎᑎᕋᕆᐊᓕᒃ CC 
ᑎᑎᕋᕐᓗᒍ – ᐊᑭᓕᒃᓴᓂᒍᓐᓇᐅᑎᒧᑦ ᐱᔪᓐᓇᖅᑎᑦᑎᓂᖅ, ᐅᖄᓚᓗᑎᓪᓘᓐᓃᑦ ᐅᕗᖓ 1 (800) 316-3324.  
 
ᓇᒧᓪᓕ ᑎᑎᕌᓂᒃᓯᒪᔪᖅ ᐱᓇᔫᑎᒐ ᐊᐅᓪᓚᖅᑎᓐᓂᐊᖅᐸᕋ? 

ᓄᓇᕗᒻᒥ ᐊᖓᔪᖅᑳᒻᒪᕆᖓᑦ ᓇᓪᓕᐅᒃᑯᒫᓕᕆᔩᑦ ᐃᖃᓗᖕᓃᑦᑐᖅ. ᓇᒃᓯᐅᑎᓗᒋᑦ ᐱᓇᔫᑎᑦ ᐅᕗᖓ: 

ᓄᓇᕗᒻᒥ ᐊᖓᔪᖅᑳᒻᒪᕆᖓᑦ ᓇᓪᓕᐅᒃᑯᒫᓕᕆᔩᑦ 
Department of Finance, Government of Nunavut 
2nd floor Parnaivik Building, 924 Mivvik Street 
ᑎᑎᖅᑲᒃᑯᕕᐊ ᑎᑎᖅᑲᕐᓂᐊᕐᕕᖓ 2260 ᐃᖃᓗᐃᑦ, ᓄᓇᕗᑦ  X0A 0H0 

ᑎᑎᕌᖅᓯᒪᔪᑦᑕᐅᖅ ᐱᔪᓐᓇᕐᒥᔭᕗᑦ ᐃᕐᙲᓐᓈᖅᑕᐅᒃᑯᑦ ᐅᕙᓂ insurance@gov.nu.ca ᖃᕆᓴᐅᔭᒃᑯᓪᓗ ᐊᑭᓖᔪᓐᓇᕆᓪᓗᑎᑦ.  
 
ᖃᓄᖅ ᖃᐅᔨᒋᐊᒃᑲᓐᓂᕈᓐᓇᖅᐳᖓ?  

• ᐃᑭᐊᖅᑭᕕᒃᑯᑦ ᖃᐅᔨᒋᐊᕐᓗᑎᑦ ᐅᕙᓂ www.gov.nu.ca/finance 
• ᐊᖓᔪᖅᑳᒻᒪᕆᒃ ᐃᕐᙲᓐᓈᖅᑕᐅᒃᑯᑦ ᑎᑎᕋᕐᕕᒋᓗᒍ ᐅᕗᖓ insurance@gov.nu.ca   
• ᐊᖓᔪᖅᑳᒻᒪᕆᐅᑉ ᐊᒡᓚᕝᕕᖓᓄᑦ ᐅᖄᓚᓗᑎᑦ ᐅᕗᖓ 1-800-316-3324. 

